
Հայաստանի Հանրապետության կառավարության և Ղազախստանի Հանրապետության կառավարության միջև հետընդունման (ռեադմիսիայի) մասին համաձայնագրերի կնքումը  նախատեսված  է  ՀՀ  կառավարության  2014 թվականի   հունվարի  23-ի N  61-Ն որոշմամբ   հաստատված  «Մաքսային միությանը և Բելառուսի Հանրապետության, Ղազախստանի Հանրապետության և Ռուսաստանի Դաշնության Միասնական տնտեսական տարածքին Հայաստանի Հանրապետության անդամակցության միջոցառումների ծրագրի (ճանապարհային քարտեզի)  իրականացմանն  ուղղված գործողությունների ժամանակացույց»-ի հավելվածի 230-րդ կետով:
Նախագծերը ներպետական համաձայնեցման են ուղարկվել դեռևս 2018 թվականին, որից հետո հայկական կողմի դիտողություններն ու առաջարկները ներկայացվել են ղազախական կողմին։ Վերջին փոփոխությունները 2022 թվականի հունվարի 21-ին ուղարկվել են ՀՀ արտաքին գործերի նախարարություն՝ ղազախական կողմի հետ փոխհամաձայնեցման նպատակով։ 
2024 թվականի մարտին ՀՀ արտաքին գործերի նախարարության գրությամբ ստացվել են նախագծերի վերաբերյալ ղազախական կողմի լրամշակված տարբերակները։ 
«Հայաստանի Հանրապետության կառավարության և Ղազախստանի Հանրապետության կառավարության միջև հետընդունման (ռեադմիսիայի) մասին» համաձայնագրի և դրա իրականացման կարգի մասին արձանագրության կնքումը հնարավորություն կտա՝ ստեղծելու արագ և արդյունավետ ընթացակարգեր այն անձանց հայտնաբերման և անվտանգ ու կանոնակարգված վերադարձի համար, որոնք չեն բավարարում կամ այլևս չեն բավարարում Հայաստանի Հանրապետության կամ Ղազախստանի Հանրապետության տարածք մուտք գործելու, այնտեղ գտնվելու կամ բնակվելու համար պահանջներին։ 
Համաձայնագրով սահմանվում, իսկ արձանագրությամբ հստակեցվում են Կողմերի իրավասու մարմինները, սահմանի հատման կետերը, փաստաթղթերի ցանկը, հետընդունման դիմումի ներկայացման կարգը, ձևը, ժամկետները և այլն:
Համաձայնագրի կնքումը բխում է Հայաստանի Հանրապետության կառավարության 2021-2026թթ. ծրագրի 1-ին («Արտաքին քաղաքականություն») կետի «Բոլոր ուղղություններով նախաձեռնողական և արդյունավետ ներգրավման արտաքին քաղաքականությունը» ենթակետից և ծրագրի 1.1-ին («Արտաքին քաղաքականություն») կետի 15-րդ ենթակետից․ «Հայաստանը շարունակելու է ակտիվ մասնակցել ԱՊՀ շրջանակներում համագործակցությանը և կազմակերպությունում ընթացող գործընթացներին: Շարունակվելու է կարևորվել նաև ԱՊՀ երկրների հետ երկկողմ հարաբերությունների զարգացումը:»
Ելնելով վերոգրյալից՝ ՀՀ ներքին գործերի նախարարությունը «Հայաստանի Հանրապետության կառավարության և Ղազախստանի Հանրապետության կառավարության միջև հետընդունման (ռեադմիսիայի) մասին» համաձայնագրի և դրա իրականացման կարգի մասին արձանագրության կնքումը  համարում  է նպատակահարմար: 

     

ՀՀ ներքին գործերի 
նախարարի տեղակալ՝                                       	     
                                                                                                              Արմեն Մկրտչյան

